
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
চয়নিকা





কেন রে বিধাতা পাষাণ হেন,

চারিদিকে তা’র বাঁধন কেন।

ভাঙ্ রে হৃদয় ভাঙ্ রে বাঁধন,

সাধ্ রে আজিকে প্রাণের সাধন,

লহরীর পরে লহরী তুলিয়া

আঘাতের পরে আঘাত কর্!

মাতিয়া যখন উঠেছে পরান,

কিসের আঁধার কিসের পাষাণ,

উথলি যখন উঠেছে বাসনা,

জগতে তখন কিসের ডর।

আমি ঢালিব করুণা-ধারা,
আমি ভাঙিব পাষাণ-কারা,
আমি জগৎ প্লাবিয়া বেড়াব গাহিয়া
আকুল পাগল-পারা।

কেশ এলাইয়া, ফুল কুড়াইয়া,

রামধনু-আঁকা পাখা উড়াইয়া,

রবির কিরণে হাসি ছড়াইয়া,
দিব রে পরান ঢালি’।


শিখর হইতে শিখরে ছুটিব,

ভূধর হইতে ভূধরে লুটিব,

হেসে খল খল, গেয়ে কল কল,
তালে তালে দিব তালি।

তটিনী হইয়া যাইব বহিয়া—

নব নব দেশে বারতা লইয়া,

হৃদয়ের কথা কহিয়া কহিয়া,
গাহিয়া গাহিয়া গান,














[image: ]

[image: ]

'https://bn.wikisource.org/w/index.php?title=পাতা:চয়নিকা-রবীন্দ্রনাথ_ঠাকুর.pdf/২৪&oldid=1697070' থেকে আনীত


				
			

			
			

		
		
		  
  	
  		 
 
  		
  				১৫:৩৪, ১২ আগস্ট ২০২২ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৫:৩৪টার সময়, ১২ আগস্ট ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








